
03.07.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Sooq taxartarnermut malittarisassat nutaat, kingusinnerpaamik 2025-mi aasakkut 

atuutilernissaanik neriorsuutigineqartut, suli atuutilersimanngillat1? Akissut 

tunngavilersoqquneqarpoq. 

2. Taxanik ingerlatsineq taama sivisutigisumik malittarisassaqaratik 

ingerlanneqarnerat pisussissamisoorpa aamma sooq Naalakkersuisut taama 

soqutigisaqanngitsigippat, naak naluneqanngikkaluartoq tamatumani 

malittarisassaqannginnerat? 

 

(Inatsisartunut ilaasortaq Jens NapãtôK’, Naleraq) 

 

 

Tunngavilersuutit: 

Arlaleriarlunga saaffiginnereerlunga akissutisivunga taxartartut aaqqiagiinngissutaat 

nutaamik malittarisassaliortoqassasoq, ilisimatinneqarpungalu taxartarnermut 

malittarisassat nutaat tusarniaassutigineqartut, tassami saqqummiussinerup kingorna 

paasineqarmat taxartarneq tamatumunngalu tunngasoq 

malittarisassalerneqarsimanngitsoq. Tassungalu atatillugu ilisimatinneqarpunga 

malittarisassat 2025-mi aasakkut atuutilissasut. Maanna neriorsuutigineqartutut 

malittarisassalerneqarpa, maanna aasaammat tamatumunngalu tunngasoq suli 

malittarisassalerneqarsimanani. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 

 
1 https://kl.sermitsiaq.ag/inuussutissarsiutit/maanna-taxat-pillugit-isumaqatigiinngissut-nutaamik-
malittarisassaqalernikkut-aaqqinneqassaaq/2153212 


